
19. august 2022

UKA 2022/81

Inatsisartut suleriaasianni § 33 naapertorlugu aalajangiiffigisassatut siunnersuut imaattog matumuuna
sagqummiuppara:

Innuttaasut peqqissutsikkut sullinneqarsinnaanissaat anguniarlugu cubameersuni peqginnissagarfimmi
sulisunik sulilersitsiniaanissamut suliniut unitsinneqarallarsimasoq aallarnisaqginnissaa anguniarlugu
Naalakkersuisut peqgquneqarnissaanik Inatsisartut aalajangiiffigisassaattut siunnersuut. Aallarnisaaneq
2022 naatinnagu pissaaq.

(Inatsisartunut llaasortaq Anna Wangenheim, Demokraatit)

Tunngavilersuut

Peqqissutsimut ilisimasallit sulisut amigaataanerisa ajornartorsiutaanera ajoraluartumik
nalunnginneqarluarpoq. Ukiut tamaasa politikkip tungaaniit tamanna naqgissuserneqgartuarpog.
Tunngavilersorneqartuarlunilu sulilersitsiniaanerup unammillernartuunera ataannartitsiniaanerullu
ajornausoortarnera.

Politikkip tungaaniit aaqgiissutissanik ujartuisoqartillugu ajornartorsiutip pioreersup toggaannartumik
aaqgissornagu suliniutegartoqartarpoq, soorlu UKA2019-mi pgeqinnissaq pillugu isumaliogatigiissitamik
pilersitsisogarmat, innersuussutinik tunniussisussanik. Paarlatsianikpiffissaqg, aningaasat aammalu nukiit
innuttaasut napparsimasut toggaannartumik ikiorserneqarnissaannut suliniutinut atortariagapagut. Soormi
ajornartorsiut toqgaannartumik aaqgiissuteqgarfigigutsigu sulilersitsinernik? Takuneqarsinnaavoq
peqginnissaqarfimmi suleriaatsinik egaallisaasogangaatsiarsimasoq, soorlu siniffiit aammalu sulisut taakkut
atorlugit suliaritinnerit amerleriarsinnaasimammata. Suliaritinnernut aammalu nakorsaatinut akit
gaffakkiartornerisa peginnissagarfimmi sulisogarneq aamma erloginartorsiortippaa.

Uanilu peqginnissaq pillugu isumalioqatigiissitap innersuussutissai utaggisinnaanngilagut.
Nalunngilarpummi nunatta avataaniit peqqginnissatigut ilisimasalinnik sulilersitsiniaanermut misissuinermik
suliagarnerat immikkut suliarigaat. Taamatut ittumik suliagarneq immikkut ilisimasalinnut killilerlugu
suliarineqartariaqaraluarpogq, soorlu anastesi-mi aammalu immikkoortortagarfinni peqgissaasutut
aammalu immikkut ilisimasalittut ilinniarnikkut misilittaavigineqarsinnaasumi taamatuttaarlu nakorsat
ikittuinnaasuni misilittagagarsinnaanermut agqutissanut periarfissagissaartuni. Periarfissaavuttaag aamma
erniartortarfik immikkoortortaqarfiini pisariaqgartitsisuni soorlu Aasiaat aamma/imaluunniit Tasiilag,
peqqinnissatigut tamakkiisumik egimattaasumik aaqgiissutegarnissaag. Taamaasilluni Nuummi
inissaaleqineq aporfiunani nartusut illogarfimminni/sumiiffimminni ilaquttatik ganillugit ilaqutariittullu
toqgissisimanartumik erninissaannut periarfissagalersillugit.

llaqutariinnermut Peqqissutsimullu ataatsimiitsitaliap aammalu Aningaasagarnermut Akileraartarnermullu
ataatsimiitsitaliap peqgissaasut kattuffiat PK aamma peqginnissaq pillugu kattuffiit ppk naapegatiginerini
takujuminrisimavoq peqginnissagarfik ukiorpaalunngortuni sullivimmi avatangiisitigut
ajornartorsiutegarsimasoq. Tunngaviuvoq assaat kissalaartut aammalu sulegatit pikkorissut
amigaatiginegarnerini suliat annertusiartuinnavinnerini sulisut nunatsinneersut ikittut akornanni
angummanniarneq. Uani immikkut isigineqassaaq Kalaallit Nunaanni pegginnissaqgarfik Danmark-mut
sanilliullugu allaanerummat, taamaattumillu sulilersitsiniaanermi unammillernartunut

ajulusooqqgajaanerulluni. Innuttaasut sulisorisallu nakorsat immikkut ilisimasallit aammalu peqqissaasut
amigaataaneraniit kingunissat malugivaat, aammalu nunanut allanut sanilliulluta akissarsiatigut
taartaasarnermullu unammillersinnaaneq annikinnerunera malugineqarluni. Nunat taakkoqgissaat aamma
peqqinnissagarfimmi sulisussarsiornerminni unammillernegareeqqgasut.

Kisitsisitigut ukiuni siumut allattorsimaffilerinerni takussutissippaa Danmakimi napparsimaveqarfinni
peqqissaasut 5.000-it amigaatiginegalerumaartut. * Allatut taasinnaanngilarput, ajorluinnaqgissaarpoq
ullumikkutut Danmark nunatut kisiartatut sulisussarsiorfittut pituttoqqaffigissallugu aalajangeqganerput.
Kinguneri ersaripput, innuttaasugut kamaqggasut, ulluinnarni kalerrisaarisut peqqginnissatigut ikiornegarneq
naammaginagu. Tamanna peqginnissatigut inatsimmi toggaannartumik unioqqutitsineruvoq, pisariagarpoq
aammalu avaqqussinnaanngilarput iliuuseqarnissarput.

Taamaattumillu Naalakkeruisuusimasut suliinit suliniummik tigussaasumik suliniutegartogarsimavog?,
ajoraluartumilli ginersineq 2021 kingunerisaanik unitsinneqarsimasoq, pissaanerullu nikinnerasigut.
Taamatuttaarlu maannakkut Naalakkersuisuusut §37 naapertorlugu apeqqummut normu 136/2022
akissutegaataanni unitsivinneqgarsimasoq. 3

Piffissanngunnginnerluni ataavartunik aaqqiissutit ujartornerini innuttaasut sulisullu pillugit
peqgqinnissagarfimmi sullissineq pitsaanerusoq qulakkeernissaanut akisussaaffimmik tigusinissaq?

Ajornartorsiut erloginaqgissaartoq uteqqgiattumik akkuuffigisinnaanngilarput, nunatsinni innuttaasunut
peqqissutsikkut sullissineq qulakkeersinnaanagu, saniatigullu sulisorisagut sakkortuumik
unammillerneqaqqasut sulisussatigut ikiorsinnaanagit. Maannakkoqgissaaq isumagqatigiissutit aammalu
tamanit naluneganngitsunit oqgaluttuassaniit nalunngilarput peqqinnissagarfimmi nakorsat peqgissaasullu
kalaallisut ogaluttuusut branche taanna gimannissaanut eqqarsaatersuuteqgartut, sullivimmi avatangiisit
atugassarititaasut kingunerisaanik. Ajoraluartumillu aamma takoreerparput peqqgissaasut pikkorissut,
ernisussiortut aammalut nakorsat immikkut ilisimasallit ukiuni sulisinnaassutsiminniittut branche suliffik
gimannissaanut aalajangereersimallutik soraarnikut. Tamanna nukissanik annaasagarneq nuna
tamakkerlugu ajorsarneruvoq. Nassuerutigisigu ulluinnarni ingerlatsinermi unammillernartortagarpoq,
kisiannili aammattaaq nassuerutigisigu maani inimi inatsi ataavartussamut tulluarsassallutigu pissaaneq
tigummigatsigu.

Naalakkersuisut maanna nassuerutigaat aasaanerani immikkorluinnagq inissisimasoqartoq siornarnit
sanilliullugu sulilersitsiniaaneq ajornarnerusimammat. * Tamanna annertuumik kingunerlulluni. Meeqqgagut
piffissaagallartillugu ikiorserneqarsinnaanngillat. Kreeftelutik napparsimasut ikiorserneqarnissaminnut
sivisunerusumik utaqqisariagarput, pisariagartitsinerlu naapertorlugu immagqa ikiorserneqarsinnaanatik.
Tamanna peqginnissagarfimmi sulisunut sullivimmi avatangiiserisaannut kingunerluuteqgarujussuarpoq,
ilaqutaasunullu aamma anaanaminnik, ataataminnik, meeqgaminnik, aannaakkuminnik, ajaminnik
ilaqutaasunullu sinnerinut paaqqutarinnittariagalernermik kingunegartitsisarmat piffissaq

1 "Udenlandske sygeplejersker vil arbejde i Danmark: Ansggninger ligger ubehandlede i mere end halvandet ar",
Artikel pa dr.dk den 13/12-2021

2 "Naalakkersuisut cubameersunik nakorsassarsiorsinnaaneq misissuiffigaat", ilanngussaq Sermitsiaq.AG 12/3-2021
3 Akissut § 37-apeqqut normu 136-2022

4" peqginnissaqarfimmi sulisussagarnniarnikkut inissisimaneq - aasaq 2022, ilanngussaq naalakkersuisut.gl 15/6-
2022”

nuanniilliornermiit kamaqqganermut sangusarluni. Taassumallu avataasigut innuttaasoqarpugut inatsi
malillugu peqgginnissaqarfimmit ikiorsernegarnissamut pisinnaatitaaffimminnik naaperiarneganngitsunik.

Pitsaanerusumik ataavarnerusumillu sulisussanik ujarlerneq qulakkeertariagaavipparput, sulisooreersunut
erloginartuuvoq innuttaasunullu peqqinnissagarfik toqgissisimanarnanilu upperinninnginnermik
pilersitsilersrpoq nakorsat peqgissaasullu taarseraattut pequtaallutik. Peqgissaasutut suliffiusinnaasut 300-
juusuni taamaallaat 140 sulisorinegarput taamatuttaarlu nakorsatut suliffiusinnaasuni 100-juni kisimi 30-it
sulisorineqarlutik. Taakku avataasigut ukiut ingerlanerini taamaallaat ukiumut 5-7-it missingerlugit
peqqissaasutut naammassitittarpagut aammalu ukiut qulit ingerlaneranni 44-ut nakorsatut
naammassisimallutik, taakkunani amerlasuut maani Kalaallit Nunaanni najugaqgaratik.® Tamanna
pitsaassutsimut ataavartumillu ingerlatsinermut taamaasillunilu piginnaasatigu ineriartortitsinermut
kinguaattoortitsinermik kinguneqarpog.

Minnerunngitsumik sivikitsuinnarmik suliartortut taarsigallartut nunatsinni peqqinnissagarfimmi
suliartoraangamik takuneqartarpoq Kalaallit Nunaanni suleriaatsikkut kulturi allaanerusumut pigaanni
peqqinnissagarfimmi innuttaasunullu aaqgiagiinnginnerit pilersartut. Sullivimmi avatangiisit
sunnernegartarput, pitsaasumik pitsaanngitsumillu, sulisorisallu nutaanut sulisorineqareersut
ilinniartitsinissaannut nukersortinnegalersarlutik. Nunat avannarlerniit aamma sulilersitsiniarnernut
suliniutinut aningaasartuutit annertungaatsiarput, ukiumut atorfinitsitsinernut soraarnernullu 16 million
koruunit atorneqartarlutik.® Aningaasat sulisoreriikkanut ataannartitsinissamut innuttaasunullu
sullissinikkut pitsanngoriaatissanut toggaannartumik atorneqarsinnaagaluit.

Isumaga misilittagakkalu uaniipput, innuttaasut nunatta avataaneersunik peqginnissagarfimmi sulisussanik
misiliissallutik piareersimasut, tamannalu ataatsimoorussamik misiliineq toqqissisimanermik
pilersitsisinnaassappat maani aallarnisarnissaanut sapiinnerusariagarpugut. Peqginnissatigut
aqutseriaasitsinni pitsanngoriartitsiniarutta oqaatsit aporfiussanngillat.

Cubami peqginnissaqarfik uagut peqginnissatigut unammillikkatta assigiiffeqarfigaat, soorlu tuberkolose
assigisaallu, inissisimanerlu taanna peqqissutsikkut pitsanngorsaaneq anguniarlugu peqgissaasunik
nakorsanillu pilersitsiortornerikkut ineriartorneq pitsaasumut sangusissimavaat. Taamaattumik Cuba
suleqatiginissaanut pitsaaqutinik ulikkaarsoraarput.

Taamatut ogaaseqarlunga Naalakkersuisut peqginnissatigut aaqqgissuusseqqginnissamut eqgarsaataat
aammalu partiit sinnerisa ogallinnermut ilaliussassaat gilanaaraakka.

Pisortanut aningaasatigut allaffissornikkullu kingunissai
Siunnersuut aningaasatigut allaffissornikkullu kingunissaqarpoq. Taakkuli 125.000 koruunit (1/4 Atorfillip
ukiumut suliarisartagai) sinnernissaat naatsorsuutigineganngilag, suliat aallarnisarneqareernikuummata.

Namminersorlutik inuussutissarsiuteqartunut aningaasatigut allaffissornikkullu kingunissai
Assaat kissalaartut amerlanerulernerasigut peqqinnissatigut sullissineq pitsanngoriaategarnerasigut
malitsigisaanik naatsorsuutigineqarsinnaavoq sulisartut sukkanerusumik sulileqgittalernissaat.

5 Akissut § 37-apeqqut normu 108/2022
6 Akissut § 37-apeqqut normu 19/2020

Innuttaasunut aningaasatigut allaffissornikkullu kingunissai

Pitsanngoriaatit malitsigisaanik peqginnissatigut sullissineq pitsanngoriaateqassasoq, innuttaasumut
ataasiakkaamut aningaasatigullu.

